
UUM ONLINE: Alor Setar - Seramai 20 wakil Universiti Utara Malaysia (UUM) terdiri staf dan pelajar telah 
menyertai Program Sungai Lestari Harapan Bersama – Hari Sungai Dan Komuniti Peringkat Negeri Kedah 
di Kampung Berjaya, baru-baru ini. 
 
Program bermula seawal jam 7.30 pagi itu bertujuan untuk memberikan kesedaran kepada masyarakat 
setempat tentang kepentingan untuk memelihara dan memulihara alam sekitar.  
 
Program Hari Sungai dan Komuniti itu disertai lebih 500 individu dari pelbagai agensi, institusi pendidikan 
dan pelajar sekolah yang bergotong-royong membersihkan sekitar kawasan sungai di Kampung Berjaya. 
 
Staf UUM, Syazani Marzuki berkata, program tersebut secara tidak langsung membantu memberi 
kesedaran kepada orang ramai tentang kepentingan menjaga alam sekitar khususnya sungai yang bukan 
sahaja menjadi kegunaan manusia, malah hidupan di dalam sungai tersebut. 
 
Menurutnya, dia berharap program yang memanfaatkan itu akan diteruskan lagi pada masa hadapan 
dengan lebih ramai penyertaan dan banyak lokasi terlibat. 
 
Program anjuran Jabatan Pengairan dan Saliran Negeri Kedah itu dirasmikan Pengerusi Jawatankuasa 
Kerja Raya, Bekalan Air dan Sumber Air serta Tenaga, Dato’ Zamri Yusuf. 

